
SCRIPT (ANIMATION 2D/3D) 

 

 

 

EXAMPLE 1:  

 

 

FADE IN:  

 

1. SCENE 1  

 

EXT/KAWASAN HUTAN/PETANG  

Nyawa dan Badan  

_______________________________________________________________  

 

Music Background 

 

Bunyi mesin gergaji + bunyi suasana didalam hutan 

 

Suasana di dalam hutan dan kelihatan dua orang manusia iaitu Nyawa 

dan Badan. 

 

“Nyawa dan Badan sedang memotong pokok” 

 

BADAN  

Character Act) 

 

“Haha.. Haha.. Haha..” 

 

DISSOLVE TO: 

  



EXAMPLE 2:  

 

ADEGAN: 05  

 

EXT. TEPI SUNGAI. PAGI.  

 

 

PERLIHATKAN PEMANDANGAN DI SUNGAI YANG TENANG DI PINGGIR HUTAN. SANG 

KANCIL DATANG KE TEBING SUNGAI DAN BERDIRI DI ATAS AKAR POKOK BESAR 

YANG MENJALAR KE ARAH AIR SUNGAI. SANG KANCIL MEMBAWA BERSAMANYA 

SEGULUNG KERTAS BERIKAT KAIN BERWARNA KUNING.  

 

 

SANG KANCIL: 

 

Wahai buaya-buaya sungai sekalian. Dengar sini semua! Aku datang 

dengan membawa perkhabaran baik dari Istana Segumpal. 

 

DENGAN MIMIK MUKA YANG BERSAHAJA SANG KANCIL MEMBUKA SEGULUNG KERTAS 

BERIKAT KAIN BERWARNA KUNING DI TANGANNYA DENGAN TENANG. LIMA EKOR 

BUAYA BERWARNA KELABU, BIRU, MERAH, UNGGU DAN MERAH JAMBU TIMBUL DI 

PERMUKAAN AIR SUNGAI YANG TENANG DENGAN MENUNJUKKAN KEPALANYA.  

 

Raja Al-Baladi telah menjemput semua buaya penghuni sungai ini ke 

istana pada esok pagi. Baginda mengadakan makan kenduri. Aku juga 

telah diperintahkan untuk mengambil buah-buahan di seberang sana. 

 

SANG KANCIL MENUNJUKKAN KE ARAH KEBUN BUAH-BUAHAN DI SEBERANG SUNGAI 

DENGAN MENGANGKAT TANGAN KANANNYA. BUAYA-BUAYA DI DALAM SUNGAI 

BERPALING MELIHAT ARAH KEBUN BUAH-BUAHAN.  

 

 

BUAYA BIRU: 

 

Tahukah kau berenang wahai Sang Kancil? 

 

BUAYA BIRU BERTANYA SEAKAN-AKAN MENYINDIR SAMBIL TERSENYUM SINIS 

MENGANGKAT KENING BERULANG KALI.  

 

 

BUAYA MERAH JAMBU: 

 

Apa kau tidak takut menjadi sarapan kami? 

 

 

BUAYA KELABU, BUAYA MERAH DAN BUAYA BIRU: 

Aha ha ha ha ha ha. 

 

KETAWA TERBAHAK-BAHAK MENAMPAKKAN ANAK TEKAK YANG TERJELIR HAMPIR 

SAMA PANJANGNYA DENGAN LIDAH MEREKA SAMBIL TANGAN MEMEGANG PERUT 

YANG LAPAR.  



SANG KANCIL: 

 

Hai! Sang Bedal berlima…Di antara kalian menjamah aku, dibandingkan 

dengan hidangan kenduri di istana esok pagi…Yang mana satukah kalian 

idamkan? 

 

KELIMA-LIMA EKOR BUAYA TERDIAM DAN MENELAN AIR LIUR SALING 

BERPANDANGAN SESAMA SENDIRI SETELAH MENDENGAR KATA-KATA SANG KANCIL.  

 

 

BUAYA KELABU: 

 

Kami bergurau saja Sang Kancil. Begini, beri kami berbincang dahulu 

seminit dua. 

 

 

SANG KANCIL: 

 

Baiklah, tetapi jangan lama-lama! 

 

 

BUAYA KELABU: 

 

Ehem hem hem… Sudah tentu hanya dua minit sahaja. Buaya- buaya 

sekalian! Mari kita ke meja perhitungan! 

 

BUAYA KELABU KETAWA KECIL. DENGAN PANTAS BUAYA KELABU MENGARAHKAN 

EMPAT SAHABATNYA BERKUMPUL KE BAWAH SEBATANG POHON RENDANG DI 

SEBERANG SUNGAI BERHAMPIRAN KEBUN BUAH-BUAHAN. SEMUA BUAYA BERGERAK 

PANTAS. 


